ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
___________________ 2013 թ. N       –Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1734-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Համաձայն «Պետական կենսաթոշակների մասին» Հայաստանի Հանրապետության օրենքի 16-րդ հոդվածի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2010 թվականի դեկտեմբերի 30-ի «Հիմնական կենսաթոշակի չափը, աշխատանքային ստաժի մեկ տարվա արժեքը և թաղման նպաստի չափը սահմանելու մասին» N 1734-Ն որոշման մեջ կատարել հետևյալ փոփոխությունները.

1) 1-ին կետի 1-ին ենթակետում «13000» թիվը փոխարինել «14000» թվով.
2) 1-ին կետի 2-րդ ենթակետում «450 դրամ» բառերը փոխարինել «առաջին տասը տարվա համար 700 դրամ, տասը տարին գերազանցող յուրաքանչյուր տարվա համար 450 դրամ» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրը և տարածվում է 2014 թվականի հունվարի 1-ից հետո ծագած հարաբերությունների վրա:
ՏԵՂԵԿԱՆՔ ՀԻՄՆԱՎՈՐՈՒՄ

«Հայաuտանի Հանրապետության կառավարության 2010 թվականի դեկտեմբերի 30‑ի N 1734-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման վերաբերյալ
1. Իրավական ակտի անհրաժեշտությունը
Իրավական ակտի նախագիծը ներկայացվում է ՀՀ 2014 թվականի պետական բյուջեի կատարումն ապահովելու նպատակով:

2. Ընթացիկ իրավիճակը և խնդիրները

Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշմամբ սահմանվել են հիմնական կենuաթոշակի չափը, աշխատանքային uտաժի մեկ տարվա արժեքը և թաղման նպաստի չափը:

Հիմնական կենuաթոշակի գործող չափը սահմանված է 13000 դրամ, իսկ աշխատանքային uտաժի մեկ տարվա արժեքը`  450 դրամ:

ՀՀ Ազգային ժողովի 11.12.2013թ. նիստում ընդունվել է «Պետական կենսաթոշակների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքը, որով վերանայվում է կենսաթոշակի չափը հաշվարկելու կարգը:

Ի թիվս այլ փոփոխությունների՝ ներդրվում է աշխատանքային ստաժի մեկ տարվա արժեքի տարբերակված չափ՝ աշխատանքային ստաժի առաջին 10 տարվա և 10 տարին գերազանցող յուրաքանչյուր տարվա համար:   

Հաշվի առնելով ՀՀ 2014 թվականի պետական բյուջեի մասին օրենքով կենսաթոշակային ապահովությանը հատկացված միջոցների չափը՝ առաջարկվում է.

1) հիմնական կենսաթոշակի չափը սահմանել 14000 դրամ,

2) աշխատանքային ստաժի մեկ տարվա արժեքը սահմանել՝ առաջին տասը տարվա համար 700 դրամ, տասը տարին գերազանցող յուրաքանչյուր տարվա համար 450 դրամ:
2. Առկա խնդիրներին առաջադրվող լուծումները

Հաշվի առնելով վերոգրյալը` ներկայացվում է ՀՀ կառավարության համապատասխան որոշման նախագիծ:

3. Ակնկալվող արդյունքը

Արդյունքում աշխատանքային կենսաթոշակի միջին չափը 2013 թվականին շուրջ 31000 դրամի փոխարեն 2014 թվականին կկազմի շուրջ 36000 դրամ (աճը` շուրջ 15 տոկոս):
Աշխատանքային կենսաթոշակի չափի աճը կկազմի.

	Ստաժ
(Տարի)
	կենսաթոշակի չափը 2013 թ. 
	կենսաթոշակի չափը 2014 թ.
	Աճ

(%)

	5
	13450
	15 750
	17,1

	10
	14800
	21 000
	41,9

	15
	17050
	23 713
	39,1

	20
	20200
	26 650
	31,9

	25
	24250
	29 813
	22,9

	30
	27850
	33 200
	19,2

	35
	31900
	36 813
	15,4

	40
	36400
	40 650
	11,7

	45
	41350
	45 850
	10,9

	50
	46750
	51 500
	10,2

	55
	52600
	57 600
	9,5

	60
	58900
	64 150
	8,9

	65
	65650
	71 150
	8,4

	70
	72850
	78 600
	7,9

	75
	80500
	86 500
	7,5

	80
	88600
	91 000
	2,7


Կենսաթոշակի չափը չի աճում 82 տարի և ավելի աշխատանքային ստաժ ունեցողների համար (կենսաթոշակի չափը՝ շուրջ 93000 դրամ):

Լրացուցիչ հատկացված միջոցները և կենսաթոշակի չափը հաշվարկելու կարգի փոփոխությունն էական դրական ազդեցություն կունենան աշխատանքային կենսաթոշակ ստացողների շրջանում աղքատության ցուցանիշների վրա:

Շուրջ 5 անգամ կկրճատվի ծայրահեղ աղքատության շեմից ցածր կենսաթոշակ ստացողների թիվը, շուրջ 40 տոկոսով՝ աղքատության ստորին շեմից ցածր կենսաթոշակ ստացողների թիվը, իսկ շուրջ 12 տոկոսով՝ աղքատության վերին շեմից ցածր կենսաթոշակ ստացողների թիվը:

Հիմնական կենսաթոշակի չափի բարձրացման արդյունքում կաճեն նաև շարքային կազմի զինծառայողների և նրանց ընտանիքների անդամներին վճարվող հաշմանդամության և կերակրողին կորցնելու դեպքում տրվող կենսաթոշակների չափերը (միջին չափը 16400 դրամի փոխարեն կկազմի շուրջ 17500 դրամ, աճը` շուրջ 6 տոկոս):

Զինվորական կենսաթոշակների չափերի հերթական բարձրացումը նախատեսվում է 2014 թվականի հուլիսի 1-ից:

ՏԵՂԵԿԱՆՔ

«Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:

Համապատասխան միջոցները նախատեսված են 2014 թվականի ՀՀ պետական բյուջեի նախագծով:
ՏԵՂԵԿԱՆՔ
«Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
«Հայաuտանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:








